
ACTA DA ASEMBLEA XERAL DA
FEDERACIÓN GALEGA DE ESQUÍ NÁUTICO

Aprobación do Regulamento Electoral e do Calendario Electoral · Proceso 
electoral 2026–2029

Data: venres, 24 de abril de 2026, ás 19:00 h (segunda convocatoria)
Lugar: Liceo Marítimo de Bouzas (Vigo, Pontevedra)
Preside: Jacobo Martín Pereira Vázquez, presidente da FGEN
Secretario: Alfonso Rey España, secretario da FGEN

Asistentes (membros da Asemblea Xeral):
Estamento de entidades deportivas:

– Club Esquí Náutico Dummies, representado polo seu presidente,  Celso 
Pereira Fernández (DNI ****0066V).

Estamento de deportistas (esquiadores):
– Jacobo Martín Pereira Vázquez (DNI ****4099J), presidente da FGEN.
– Rui Andrade Pereira (DNI ****5468X).
– Alfonso Rey España (DNI ****9237P), secretario da FGEN.

No Liceo Marítimo de Bouzas (Vigo), sendo as 19:00 horas do venres 24 de abril 
de 2026, reúnese en segunda convocatoria a Asemblea Xeral da Federación 
Galega de Esquí Náutico (FGEN), coa asistencia das persoas membros arriba 
relacionadas, baixo a presidencia de Jacobo Martín Pereira Vázquez e actuando 
como  secretario  Alfonso  Rey  España.  O  presidente  declara  validamente 
constituída a sesión e pásase a tratar a seguinte

ORDE DO DÍA

1º  Aprobación  do  Regulamento  Electoral  para  a  elección  de  membros  da 
Asemblea Xeral,  Presidencia e Comisión Delegada (proceso electoral  2026–
2029).
2º Aprobación do Calendario Electoral 2026.
3º Elección da Xunta Electoral.
4º Remisión á Secretaría Xeral para o Deporte e autorización para emendas.
5º Rogos e preguntas.

Rúa Carlos Maside s/nº        32.002    Ourense        Tfnos: 988 243878 / 629370408
info@fgen.net          www.fgen.net

mailto:info@fgen.net
http://www.fgen.net/


1º. APROBACIÓN DO REGULAMENTO ELECTORAL

O presidente presenta á Asemblea o texto do Regulamento Electoral para a 
elección de membros da Asemblea Xeral, Presidencia e Comisión Delegada da 
FGEN, elaborado conforme á Lei 3/2012, do 2 de abril, do deporte de Galicia, ao 
Decreto 16/2018, do 15 de febreiro, e ao Decreto 171/2021, do 23 de decembro, 
seguindo os modelos facilitados pola Secretaría Xeral para o Deporte (SXD).

Explícanse os aspectos principais do texto:
– Composición da Asemblea Xeral: dez (10) membros, distribuídos en catro 
(4) entidades deportivas, catro (4) deportistas, un (1) técnico/adestrador e un 
(1) xuíz/árbitro (arts. 18 e 19).
–  Circunscrición  electoral  única,  de  ámbito  autonómico,  para  todos  os 
estamentos (art. 13).
– Mesas electorais na sede federativa de Ourense e no Servizo Provincial de 
Deportes da Coruña, en horario de 16:00 a 20:00 horas, e mesa de voto por 
correo na SXD (art. 9).
– Comisión Xestora de seis (6) membros máis unha presidencia, que asumirá 
a xestión da federación desde a convocatoria das eleccións (art. 4).
– Comisión Delegada de seis (6) membros máis o presidente da federación 
(art. 25).

Tras a súa lectura, e sen que se formulen emendas, sométese a votación.

ACORDO:  A Asemblea Xeral aproba por unanimidade das persoas membros 
presentes o Regulamento Electoral da Federación Galega de Esquí Náutico para 
o proceso electoral 2026–2029, que se incorpora como Anexo I a esta acta.

2º. APROBACIÓN DO CALENDARIO ELECTORAL

O secretario expón o calendario electoral estimativo, estruturado en sete fases: 
censo inicial; convocatoria da Asemblea Xeral e aprobación do regulamento; 
censo provisional; censo definitivo, candidaturas e voto por correo; elección de 
membros  da  Asemblea  Xeral  e  da  Comisión  Delegada;  candidaturas  á 
Presidencia;  e  elección da Presidencia  e  toma de posesión.  Destácanse as 
seguintes datas:

– Convocatoria das eleccións: 29 de maio de 2026 (límite oficial: 5 de xullo de 
2026).
– Xornada electoral presencial para a elección de membros da Asemblea 
Xeral: sábado, 5 de setembro de 2026, tendo en conta que o mes de agosto é 
inhábil para as votacións.
– Asemblea Xeral constitutiva e votación á Presidencia: venres, 16 de outubro 
de 2026 (sen recursos) ou venres, 6 de novembro de 2026 (con recursos).

Faise constar que as datas teñen carácter estimativo e serán definitivas tras a 
resolución da SXD.

ACORDO:  A Asemblea Xeral aproba por unanimidade das persoas membros 
presentes o Calendario Electoral 2026, que se incorpora como Anexo II a esta 
acta.

3º. ELECCIÓN DA XUNTA ELECTORAL

Conforme ao artigo 5.2 do Regulamento aprobado, procédese á elección da 
Xunta  Electoral,  integrada  por  tres  membros  titulares  e  tres  suplentes.  O 
presidente lembra os requisitos do artigo 5.3, entre eles ser maior de idade, 
posuír como mínimo o título de bacharelato ou equivalente, non formar parte dos 
órganos de goberno da federación nin da comisión xestora e non presentarse 
como candidato á Asemblea Xeral.

ACORDO:  A  Asemblea  Xeral  elixe  por  unanimidade  das  persoas  membros 
presentes como membros titulares da Xunta Electoral a:

– Manuel Ángel Delgado Iglesias (DNI ****5934Q).
– Rogelio Nogueiras Ferreiro (DNI ****0966P).
– Xosé Puga Martínez (DNI ****6417N).

Ao non presentarse candidaturas para as tres prazas de suplente, estas serán 
designadas pola Comisión Delegada no prazo de tres días hábiles desde a 
celebración  desta  asemblea,  conforme  ao  previsto  no  artigo  5.2  do 
Regulamento.

As persoas elixidas deberán aceptar expresamente o cargo (art. 5.3.f) e elixirán 
entre elas a presidencia e a secretaría da Xunta Electoral  (art.  5.5),  que se 
constituirá no prazo máximo de dous días hábiles desde a convocatoria das 
eleccións (art. 5.6).

4º. REMISIÓN Á SECRETARÍA XERAL PARA O DEPORTE E AUTORIZACIÓN PARA 
EMENDAS

ACORDO:  A Asemblea Xeral acorda por unanimidade das persoas membros 
presentes:

1. Remitir á SXD, a través do rexistro electrónico (procedemento PR946A), o 
Regulamento Electoral, o Calendario Electoral e a presente acta, no prazo de 
dous  días  hábiles  seguintes  á  súa  aprobación,  conforme  ao  calendario 
electoral.
2. Autorizar á Xunta Directiva e ao presidente da federación para introducir 
no Regulamento e no Calendario Electoral as emendas que, se é o caso, 
requira  a  SXD,  sen  necesidade  de  sometelas  de  novo  á  aprobación  da 
Asemblea Xeral, de acordo co previsto no artigo 3 do Regulamento.

5º. ROGOS E PREGUNTAS

Non se formulan.

Non habendo máis asuntos que tratar,  o presidente,  Jacobo Martín Pereira 
Vázquez, levanta a sesión, da que o secretario estende a presente acta co visto 
e prace do presidente.

En Vigo, a 24 de abril de 2026.

Sinatura dos asistentes:

Jacobo Martín Pereira Vázquez
DNI ****4099J
Presidente FGEN
Estamento Esquiadores

Alfonso Rey España
DNI ****9237P
Secretario FGEN
Estamento Esquiadores

Rui Andrade Pereira
DNI ****5468X
Estamento Esquiadores

Celso Pereira Fernández
DNI ****0066V
Club Esquí Náutico Dummies

ANEXOS

Anexo I. Regulamento Electoral para a elección de membros da Asemblea Xeral, 
Presidencia  e  Comisión  Delegada  da  Federación  Galega  de  Esquí  Náutico. 
Proceso electoral 2026–2029.

Anexo II. Calendario Electoral 2026 da Federación Galega de Esquí Náutico.

